
Arau-esparrua

Deustuko Unibertsitateko Aldezlearen Antolaketari eta Jardunbideari buruzko
Araudia’ betetzeko, zeinak indarrean dagoen legearen (LOU 6/2001)
hamalaugarren xedapenean ezarritako oinarriak jasotzen dituen, Aldezleak
2024ko irailaren 1etik 2025eko abuztuaren 31ra egindako lanaren Urteko
Txostena aurkezten du, araudi horren 15. artikuluari jarraiki: “Aldezleak urteko
txostena prestatuko du, aurreko ikasturtean burutu dituen jarduerak zehazteko.
Txosten horretan jasoko da zenbat erreklamazio eta zein motatakoak aurkeztu
diren, izapidetzeko onartu ez direnak zergatik ez diren onartu, eta izapidetzeko
onartuetan zein izan den emaitza. Txostenean ez da isilpeko daturik edo datu
pertsonalik jasoko, interesdunak identifikatzeko modurik egon ez dadin”.

Txosten hau ohiko moduan zabalduko zaio Deustuko Unibertsitateko elkarteari,
barruko komunikabideak, estraneta eta sare sozialak erabiliz. Dokumentua
Unibertsitateko Aldezlearen webgunean? jarrita egingo da aurkezpen publikoa
eta bertan egongo da ikusgai aurreko urteetako txostenekin batera. 2025eko
azaroaren 25eko Kontseilu Akademikoan, txosten honen laburpena eta jardunari
buruzko gogoeta egingo dira, eta, amaitzeko, elkarte osoari eskainitako esker
oneko hitzak adieraziko dira, 2024-2025 ikasturtean amaitzen baitu Aldezleak
bere agintaldia.

Txostena idazteko orduan, ahalegina egin da unibertsitateko elkarteko kide
guztien eskubide eta askatasunak errespetatzeko eta konfidentzialtasun osoa
gordetzeko pertsonen eta kasuen tratamenduan, urtean zeharreko jarduketei
buruzko informazioaren gardentasuna galdu gabe.

! Kontseilu Akademikoak 2013ko martx DUAON argitaratua eta 2020ko
urriaren 20an aldatua eta 77. DUAON ar; ren 30ean.
2 https://www.deusto.eus/eu/hasiera/d

taldea/aldezlea? ga=2.200200238.1074606660.1759231322-

1055873836.1718189674& gl=1*13e8243* gcl au*MTAIMTQxNDkOOC4xNzU20DA5SMDI2* ga*MTA1l
NTg3MzgzNidxNzEAMTg5N|jcO* ga ZVJIXGGKPL*czE3NTkyNDQxNjlkbzIxJGexJHQxNzUSMjQONTYxJGo2
MCRsMCRoMA..

Aurkezpena

Txosten honek aurreko memorien eskemari jarraituko dio gutxi gorabehera,
horrela beste urteetako datuekin alderatu ahal izateko.

Ohi duen bezala, 2024-2025 ikasturtean zehar ere Aldezlea zerbitzura laguntza
eske hurbildu den pertsona orori laguntzen saiatu da. Arazoak elkarrizketa bidez
konpontzen eta adostasunera heltzen ahalegindu da beti.

Gure esker ona adierazi nahi diegu arazoak konpontzen lagundu duten
unibertsitateko organoei eta pertsonei; baita kexa, erreklamazio, kontsulta edo
arazoren bat adieraztera eta, orokorrean, haren esku-hartzea eskatzera
Aldezlearengana jo duten guztiei ere, zerbitzuan erakutsitako konfiantzagatik.

Era berean, barkamena eskatu nahiko genioke Aldezlearen partetik guztiz
defendatua sentitu ez denari, edota bere eskubideak ez direla aitortuak izan
sentitu duenairi.

1. Aurre gogoetak eta kontsulta motak
Ikasturte honetan era honetako jarduketak kudeatu dira:

o Kexak. Kexa egiten duenak uste du unibertsitateko organo edo pertsona
batek hartutako erabaki batek edo egintza batek bere eskubideak urratzen
dituela. Mota honetako erreklamazioak Aldezlearengana iristeko, arazoa
konpontzeko eskura dauden beste bide guztiak agortu behar ditu
aurretiaz. Alabaina, nahiz eta jakin Aldezleak azken aukera gisa bakarrik
jarduten duela, ohikoa izaten da Defentsa bulegora etortzea arazoa
konpontzeko orientazioa, laguntza edo aholkua eskatzeko. Dena
delakoagatik errekurtsoa Aldezleari ez badagokio, orduan ez da
eskabidea izapidetzen.

o Kontsultak. Kontsulta egitera datorrenak orientazioa, informazioa edo
laguntza behar du. Gaiak askotarikoak izan daitezke: arauak,
administrazio kontuak, zerbaiten funtzionamendua edo elkarbizitzarekin
edo lanarekin zerikusia dutenak. Unibertsitateko kudeaketa-organoetako
arduradunen aurrean egin ohi dira gestioak, eta, normalean, arazoa azkar
konpontzen laguntzen dute. Batzuetan, nahikoa izaten da informazioa
ematea.

e Aldezlearen eginkizunetan bitartekaritza lanak ere badaude. Gero eta
gehiago gomendatzen da bitartekaritzaz baliatzea unibertsitateko
bizitzako gatazkak konpontzeko, unibertsitateko elkarteko kide edo talde
batek eskatuz gero. Aurten ez da bitartekari lanik egin behar izan.

e Eta azkenik, Aldezleak ofiziozko jarduketak egiten ditu ikusiz gero
Unibertsitatearen ebazpen edo egintzaren batek edo unibertsitateko
elkarteko kideren batek edo batzuek unibertsitateko kideen eskubideak




urratzen dituztela. 2024-2025 ikasturtean zehar ez da ofiziozko
jarduketarik egon.

Kasuen izaeraren arabera, Aldezleak, ebazteko ahalmenik ez duenez,
gomendioak edo iradokizunak eman ditzake edo txostenak egin aurkeztutako
kexen ondorioz. Agintari akademikoei edo zuzendaritzakoei dagokie kasuan-
kasuan behar dena egitea.

Izapidetzea onartuz gero, interesdunaren eskabideari dagozkion jarduketei
ekiten zaie. Aldezlearen Antolaketari eta Jardunbideari buruzko Araudiaren (9.
art.) eskakizunak betetzen ez diren kasuetan, ez da onartzen eskabidea
izapidetzea. Webguneko inprimaki bidez jasotako kexa guztiak izapidetu dira.
Dena dela, jarduketaren batean gertatu izan da, zenbait kexa unibertsitateko
hainbat instantziatan izapidetu direnez, Aldezleak instantzia horiek erantzun arte
itxaron behar izan duela.

Azkenik, araututako jarduketetatik kanpo, arestian esan bezala, zenbait pertsona
arreta bila eta entzunak izatera etorri dira. Denei eman zaie arreta eta, kasuen
arabera, aholkua ere bai.

2. Datuak, analisiak eta jarduketen deskribapena

Atal honetan, landutako gaiei buruzko datu estatistikoak aurkezten dira, 2024-
2025 ikasturteko jarduketen laburpen batekin batera.

Kexak eta kontsultak Aldezlearen ohiko gestio pertsonalen bidez ebatzi dira;
hots, egoera eta arrazoiak aztertu dira, kasuarekin zerikusia duen aginte, organo
edo zerbitzuarekin hitz egin da eta informazioa edo txostenak eskatu dira.
Kasuaren izaeraren arabera, kexak eta kontsultak egiteko, jendeak Aldezlearen
bulegora zuzenean jotzeaz gain, telefonoz deitu edo posta elektronikoa ere bidali
du. Horrez gain, bideokonferentzia izan da arazoak artatzeko eta konpontzeko
bidea. Kasuen arabera, txostenak edo gomendioak bidali zaizkie pertsona,
zerbitzu edo organoei kalteak konpontzeko edo, orokorrean, zerbitzua
hobetzeko.

a. Aztertutako gaiak
Jarraian, honako datu hauei dagozkien grafikoak ageri dira: jarduketen bilakaera,
tipologia, campusaren araberako banaketa, erabilitako hizkuntzaren araberako
banaketa, sektoreen araberako banaketa, zentro eta zerbitzuen araberako
banaketa, kolektiboaren eta sexuaren araberako banaketa, ikasketa mailaren




araberako banaketa, ebazpenen egoera eta emaitza, eta, amaitzeko, taula
batean aurkezten dira jarduketak, eskaeraren arrazoiaren deskribapenarekin,
kolektiboen arabera banatuta.

i. Jarduketen bilakaera

2024-2025 ikasturtean 36 pertsona joan ziren Aldezlearen bulegora, aurreko
ikasturtean baino 2 gehiago. Hurbildu diren pertsonei dagokienez, nabarmendu
behar da haietako bostek talde baten izenean jo dutela Aldezlearengana, gelako
ordezkari gisa, edota arazo bera duten pertsona ezberdinen izenean. Grafikoan
ikus daitekeenez, nahiko egonkorra da jarduketa kopurua.

Jarduketak ikasturtez ikasturte

2017-18 2018-19 2019-20 2020-21 2021-22 2022-23 2023-24 2024-25

ii. Jarduketa motak

Eskabide motei dagokienez, aztertutako ikastaroan kexak izan dira nagusiki, eta
kontsultek behera egin dute. Pentsa liteke unibertsitateko komunitatea gero eta
hobeto informatuta dagoela unibertsitateko arazoren bati aurre egiteko bideei eta
moduei buruz, Aldezlearen bulegora jo aurretik.

Aldezlearen webguneko inprimakia izan da, batez ere, hasierako izapidetze
bidea. Aurrez aurreko eta telefono bidezko elkarrizketak ere egon dira.




Jarduketen tipologia

m Kexak m Kontsultak

%17

%83

iii. Campusaren araberako banaketa

Jarduketak campusaren arabera

M Bilbao M Donostia W BAM

%S5 706

%89

Bilboko campusa da esku-hartze gehien dituena, ia hamarretik bat, Donostiako
campusean bi baino ez, aurreko ikasturtearekin alderatuta jaitsiera nabarmena
izan du. Oraingoan Begofiako Andra Mari Irakasleen Unibertsitate Eskolako
pertsona bi hurbildu dira.




iv. Erabilitako hizkuntzaren araberako banaketa

Jarduketak hizkuntzaren arabera

%3

%14

%83

W Gaztelania ™ Euskara mIngelesa

Gaztelania da hizkuntzarik erabiliena erreklamazioak egiteko orduan.

v. Sektoreen araberako banaketa

Jarduketak sektoreen arabera
%3

M lkasleak

M Familia




Ikasleak dira, aurten ere, Aldezlearen zerbitzua gehien erabili dutenak. Kasu
batean ikaslearen senitarteko bat izan da hurbildu dena. lkasturte honetan,
aurrekoan bezalaxe, ez da irakasle, ez administrazio eta zerbitzuetako langilerik
hurbildu.

vi. Zentroen eta zerbitzuen araberako banaketa

Jarduketak zentro eta zerbitzuen

arabera
Azpiegiturak eta Hezkuntza eta

CRAI Bekak Kirolak
%9 %3 \ . %3
Gizarte eta Giza
) Zientziak
Idazkaritza____ %11
Orokorra
%11
BQQ/I Osasun
Zientziak
%23

Zuzenbidea Ingeniaritza
%11 %23

2024-25 ikasturtean, Osasun Zientzietako eta Ingeniaritzako fakultateak igo dira
gehien proportzioan. Bitartean, aurten ere, ez da hurbildu ez Teologiako ez
DBSko pertsonarik. Zerbitzuei dagokienez, ohi bezala, Idazkaritza Orokorra da
Aldezlearen jarduera gehien hartzen dituena.




vii. Kolektiboaren eta sexuaren araberako banaketa

Jarduketak kolektiboaren eta sexuaren
arabera
40
35
30
25
20
15
10
(5) ay
Ikasleak Familia
B Guztira 36 35 1
B Gizonezkoak 16 16
m Emakumezkoak 23 22 1

Aldezlearen bulegora jo duten emakumeen kopurua handiagoa da gizonena
baino. Hain zuzen ere 7 puntuko aldea dago. Zaila da horren inguruan ondorioren
bat ateratzea, aurreko ikasturteko datuekin erkatuta, ez dago ia alderik.

viii.lkasketa mailaren araberako banaketa

Jarduketak ikasketa mailaren arabera

M Gradua M Graduondoa

%11

%89

Ikasketa mailaren arabera, aurreko urteetan bezala, graduko ikasleak izan dira
Aldezlearen bulegora gehien hurbildu direnak. Graduondoko lau kasu izan dira.




ix. Ebazpenak

EBAZPENAK

Bideratuak
%33

Aldekoak
%45

Ez
aldekoak
%22

Aurreko ikasturtearekin alderatuta, 11 puntu igo da erreklamazioa jarri dutenen
aldeko ebazpenen ehunekoa. Eskerrak eman behar zaizkie unibertsitateko
instantzietan parte hartzen duten pertsonei ebazpenak kexa edo erreklamazioa
jartzen duen pertsonari gogobetetzeko egiten duten ahaleginagatik, batzuetan
euren akatsak edo huts egiteak aitortuz, beste batzuetan arau akademikoak,
prozesu administratiboak eta abar berrinterpretatuz. Oro har, aldekoak izan ez
diren ebazpenak onartzeko zailak ziren erreklamazioak dira, batez ere arau
argiekin talka egiten zutelako, hala nola ikasketetan aurrera egiteko eta
jarraitzeko araudiarekin.

x. Jarduketak eskaeraren eta kolektiboaren arabera

Esku-hartzea eskatzeko arrazoia Ikasleak Familia
Zailtasunak eskaerak egitean, ordainketak, beketan.. 4

Azpiegiturak, instalazioak direla eta kexak 2

Talde lanean aritzeko guneak CRAIn 1

Graduko ikasketaren batean sartzeko eskaera prozesuari 1 1
buruzkoak

Ikasketa planean egindako aldaketek sortutako ondorioei >

buruzko erreklamazioak




Ikasketako gidan esandakoaz, araudiaren interpretazioan, 8
ebaluazioarekiko desadostasuna eta abarri buruzko kexak
Ebaluazioan egindako iruzurraz araudia betetzeari buruzko o
desadostasunak
Gradu amaierako datari buruzko erreklamazioa 1
Zerbitzu edo tutoreren batek eskainitako arretari buruzko o
kexa
Ordutegi-aldaketaren erreklamazioa, eskolara joateko

. ) . 4
zailtasunak, irakasgaia burutzeko epez kanpoko eskaera...
Praktikak egina izanaren agiriari buruzko kexa 1
Ebaluazioaren errebisioa bakarka egiteko eskubideari 1
buruzko kontsulta
Zenbait kontsulta, instantziak nola egin galdezka, ikasketak
eta kirol praktika uztartzeaz, irakasleren batekiko harreman | 6
arazoak...
Guztira 35

b. Datuen balorazioa, hausnarketa
2024-2025 ikasturtean 36 pertsonak jo zuten Aldezlearen bulegora, aurreko
ikasturtean baino 2 gehiagok. Azken zortzi urteetako serieari begiratzen badiogu,
badirudi 34 kasu inguruko kopurua egonkortzen ari dela, kexen eta kontsulten
proportzioa pixka bat aldatzen bada ere. Aurreko ikasturteko joerari jarraituz, lau
ikasle pertsona talde baten izenean aurkeztu dira. Horietako batek gela bat
ordezkatzen zuen, eta, taldeko azterketaren berrikuspen baten aurrean,
banakako berrikuspenaren eskubidea planteatzen zuen, edo beste batek
ebaluazio emaitzen jakinarazpenaren atzerapenari buruzko kexa, baita
medikuntzako praktiken eta irakasgaien ordutegien aldaketari buruzkoa ere.
Ikasleen senideen parte-hartzearen joera hautsi da. Aztertu dugun ikasturtean,
senide bakar bat hurbildu da, gradu bateko ikasketetan onartua izateko
prozesuan hautagaia ez onartzeagatik. Aurreko ikasturtean bezala, ez da
PTGASeko taldeetako inor hurbildu, ez teknikaririk, ez kudeaketako,
administrazioko eta zerbitzuetako langilerik, ez irakasle edo ikertzailerik.
Arrazoiei buruz beste txostenen batean aritu izan dugu, baina agerikoa dirudi
Aldezleak ez duela beharrezko konfiantzarik piztu kolektibo horietan bere
arazoak bideratzeko. Ziur izan egon badaudela.

Datuen analisiarekin jarraituz, ebazpenen % 45 erreklamazioa jarri dutenen
aldekoak izan dira, % 11 igo direlarik aurreko ikasturtearekin alderatuta. Egia
esan, 0so gogobetegarria da esku hartzea eskatzen duen pertsonaren alde
amaitzen denean. lazko memorian, hori horrela izateko zailtasunak aipatu nituen,
eta azpimarratu nuen batzuetan erreklamazio horiek arau argiekin, epeekin eta




abarrekin talka egiten dutela. Eskertzekoa da unibertsitateko hainbat instantziari,
Idazkaritza Orokorrari, dekanotzetako arduradunei, kasu zehatzak aztertzeko,
inguruabar pertsonalak ikusteko, batzuetan akatsak onartzeko eta eskatzen
zaienari erantzun egokia ematen saiatzeko egiten duten ahalegina.

Esku-hartzeak tipologiaren arabera aztertuz gero, 2024-2025 ikasturtean esku-
hartze eskaerak eta kontsultak era askotakoak izan dira. Kasuistika beste
ikastaro batzuetan baino anitzago bada ere, aurrekoetan bezala, hiru multzo
handitan sailkatzen saiatu gara: zerbitzu orokorren kalitatea, ikasketetan aurrera
egiteko eta jarraitzeko zailtasunak, eta irakaskuntzaren kalitatea.

Ikasturte guztietan bezala, eraikin eta gelekin lotutako gaiak beti agertzen dira.
Oraingoan ikasgelako tenperatura, zimitzak ikasgelan bertan edo aurreko
ikasturteetan bezala, talde lanetarako tokiak direla eta. Pandemiak dezente
murriztu zuen biltzeko ikasle kopurua eta lIBZko erreserbarako aplikazioak ez die
uzten sei pertsona baino gehiagori izena ematen, eta batzuetan taldeak
handiagoak dira. Talde-lanek espazio egokiak behar dituzte, bai |IBZn, bai
kanpoan. lkasturte honetan, kexa administratiboak batez ere gai
ekonomikoarekin lotuta egon dira, epez kanpoko izapideak, ordaintzeko
zailtasunak, askotariko arrazoiengatik. Txalotzekoa da jasotako arreta eta arlo
horretako zailtasun eta arazoei erantzun ahal izateko egiten den ahalegina
ikusita, esan dezakegu Deustuk sentsibilitate berezia duela. Eskertzekoa da arlo
horietan lan egiten duten pertsona guztiei eta beren arduradunei egindako lan
ona.

Beste kexa eta erreklamazio multzo garrantzitsu bat, ia ikasturte guztietan
bezala, ebaluazioarekin, emaitzekin ados ez egotearekin eta abarrekin lotutakoa
da. Batzuetan desadostasun horiek gaizki-ulertuetatik datoz, beste batzuetan
irakasleen arreta handiagoa eskatzen da ebaluazio- eta kalifikazio-prozesuetan,
epeak zaintzean eta abarretan. Zortzi ikasturteko eskarmentuak erakusten digu
kalifikazioekin bat ez etortzeagatik sortzen diren arazoak ebidentzia
objektiboekin eta ondo arrazoitutako azalpen eta argudioekin konpontzen direla
gehienetan. Egia da, halaber, ebaluazioaren atalean batzuetan ikasleari zaila
egiten ziola agerikoa dena ere onartzea, batez ere jokoan dagoenean, adibidez,
ikasketekin jarraitu ahal izatea, edo irakasgaia berriro egin behar izatea eta
ikasketen amaiera atzeratzea. Azkenik, bloke honetan, ohi bezala ikasleak
ebaluazioaren kalifikazioarekin ados ez daudenean zer egin galdezka hurbiltzen
dira.

Hirugarren eta azken blokea irakaskuntzaren kalitateari buruzko kexei dagokiena
da. Nabarmentzekoa da 2024-2025 ikasturtean kexa gutxi egon direla
irakaskuntzako praxi eskasei buruz. Tutorearen arreta eskasa edo txarra
horietako bi izan dira. Gogoratu behar dugu joan den ikasturtean azpimarratu
genuela tutoreak duen garrantzia, irakaskuntza eta ikaskuntza prozesuetan
zailtasunak edo irakasgairen batean arazo zehatzak dituzten ikasleentzat edo




irakasleren batekin dituen arazoen aurrean laguntzeko eta aholkuak emateko
orduan.

Azkenik, kexak eta erreklamazioak jartzeko prozesuari dagokionez, azpimarratu
behar da behin baino gehiagotan, kexa bat jarri eta Aldezlea egoeraren bat
argitzen saiatu ondoren, ikasleak ez diola jaramonik egiten, eta, beraz, eten
egiten dela erreklamazioaren prozesua. Batzuetan, badirudi ikasleek nahi ez
dituzten ondorioei beldurra dietela eta kikildu edo egiten direla azaleratutako
arazoa jorratzeko eta sakontzeko. Beste batzuetan, pentsa liteke ez garela gai
izan konfiantzazko giro edo ekosistema bat sortzeko, eta, alde horretatik, nire
mugak eta akatsak onartzen ditut. Hala eta guztiz ere, berretsi beharrean gaude
kexak eta erreklamazioak izapidetzeak askotan ekartzen duela prozesu batzuk
eta eman beharreko zerbitzuaren kalitatea hobetzea. Deustuko Unibertsitatea
hain erakunde konplexu eta handia izanik, ona da eskaerei, kexei, iradokizunei
eta abarri beldurrik gabe aurre egitea, hobetu eta aldatu beharreko egoerak eta
errealitateak ikusarazten baitizkigute.

3. Jarduketa instituzionalak
i. Kanpoko jarduerak

CEDUren (Conferencia Estatal de Defensorias Universitarias) urteroko
topaketara joan ginen 2024ko urrian, Huelvako unibertsitatean. Hainbat gai
jorratu genituen, hala nola unibertsitatean irakaskuntzaren, ikerketaren eta
kudeaketaren esparruan, inklusio eta aniztasunerako arreta; unibertsitateko
aldezleen funtzionamendua: alderdi arauemaileak, beste unitate batzuekiko
konkurrentzia eta jardunbide egokiak.

CEDUren adierazpeneko bi paragrafo dakartzat berriro:

El camino recorrido ha sido significativo, si bien continua siendo necesario
profundizar en la funcién de las Defensorias Universitarias, que es singular y distinta de
la que tienen encomendadas otras unidades de la propia universidad, e instar a las
autoridades universitarias a que se asegure, en todos los casos, la plena colaboracion,
asi como una dotacion de recursos humanos, técnicos y econémicos adecuados.

Es fundamental proveer a las Defensorias Universitarias de una consideracion y
trato congruentes con las caracteristicas de la alta funciéon que tienen encomendada.
Para profundizar en ello, Instamos a aprovechar las proximas reformas de los estatutos
de las universidades, requeridas por la LOSU.




Bilera bat baino gehiago izan ditugu Unijeseko unibertsitateetako
defendatzaileekin, Loyola Andaluciakoarekin eta Kataluniako Ramon Llul
Unibertsitatekoarekin, koordinatzeko eta unibertsitateen zailtasun eta erronkei
aurre egiten laguntzeko. Gainera, Mondragon Unibertsitateko Iehen
Aldezlearekin bildu gara bera lanaren inguruan laguntzeko asmoz.

ii. lkasleak

Beste behin, Deusto Campusen laguntzarekin, ikasturte honetan bi ikastaro
eskaini zaizkie ikasleei. Lehen seihilekoan, "Gatazka modu positiboan
kudeatzeko tresnak eta teknikak: negoziazioa eta bitartekaritza", eta bigarren
seihilekoan, "Eskola jazarpena eta ziberjazarpena. Prebentziorako eta esku
hartzeko tresnak”. Biek arrakasta handia lortu zuten, bai deialdiak izandako
erantzunean, bai azken ebaluazioan eta bertan parte hartu zutenen
asebetetzean.

Ikasleen Ganbararekin ere bildu gara Aldezlearen zeregina azaltzeko eta euren
iradokizunak jasotzeko.

4. Azken gogoetak

Azken bi gogoeta. Alde batetik, badakit batzuetan Aldezlearen zeregina
gogaikarria gerta daitekeela zenbait arduradunentzat, eta barkamena eskatzen
dut arazoak, gabeziak eta irregulartasunen bat behar bezala azaltzen jakin ez
badut, baina ezin dira arazoak ezkutatu, ezin da beste aldera begiratu. Halaber,
barkamena eskatzen dut behin baino gehiagotan egoera konplexuei, zailtasunei
eta arazoei zorroztasunez eta sakontasunez aurre egiteko gai ez izateagatik.
Batez ere, burura etortzen zaizkit hobeto konpon zitezkeen arazoak eta
erreklamazioak, edo, gutxienez, mesedegarriagoak izan zitezkeenak planteatzen
edo sufritzen zutenentzat.

Bestalde, uste dut Aldezleak nik egin ahal izan dudana baino ekarpen handiagoa
egin diezaiokeela unibertsitate-komunitateari, bere autonomiatik,
unibertsitatearen ikuspegi globaletik eta pertsonen eskubide eta askatasunen
errespetua zaintzeko eta bizikidetza sustatzeko duen kezkatik abiatuta. Eta
horretan ere, Aldezlearengana hurbiltzen diren pertsonekin gertatzen den bezala,
gakoa konfiantza izan daiteke. Kasurako, onartu aurretiko arauak, ebazpen edo
arazo batzuen azterketan, Aldezlearekin partekatzeko konfiantza. Adibide gisa
jarri nahi dut Hizkuntza Politikako errektoreordeak hizkuntza-eskubideen
ikuspegia azpimarratuz, Hizkuntza Politikako Plan Gidariari buruz eskatu zigun
kontrastea, eta benetan eskertzen diot.




Azkenik, eskerrak eman nahi dizkiegu lan hau egiten lagundu diguten guztiei.
Horiek zerrendatzea luzea izango litzateke, unibertsitate-komunitate osoari
bihotzez mila esker, eta pozik gaude duela zortzi urte egindako lehen txostenean
esaten genuen helbururako bidean, alegia, Aldezlearen beraren zerbitzua nahiz
Unibertsitatearen jarduera eta zerbitzuaren kalitatea, eta Deustuko elkarbizitza
onaren eta balioen sustapena, zertxobait hobetzen lagundu badugu. Azken
batean, ukiezina den baina, aldi berean, oso beharrezkoa den Deustuko espiritu
hori transmititzen lagundu badugu.

Bi urte dira dagoeneko Gazako txikizioa aipatu eta hona ekarri genuenetik. Baita
Ukraniakoa ere. Uste dut herrialde horien egoera eta bertako pertsonak ez
ahaztea dagokiola unibertsitateko elkarte osoari. Unibertsitatearen balioetako bat
elkartasuna, solidaritza dugu. Beraz, landu dezagun, praktika dezagun. Ez
gaitezen isilik geratu Giza Eskubideen urraketen aurrean.

Hitzok unibertsitatearen jardunean zer pentsa eta zer hobetu azpimarratzeko
balio izan badute, pozik noa. Zortzi urte, egia esan, azkar eta bizi joan dira. Geure
gorabeherekin, asko jaso dut eta eman berriz, ez behar adina seguru asko,
beraz, barkatu gaizki eginak. Eta atzetik datorrenari, Aldezle berriari, eman hitza,
eman bere tokia, izan konfiantza, bere egitekoak on egingo diolako bai
erakundeari, bai elkarteari. Onena opa diot. Eskerrik asko erantzukizunari baietz
esateagatik.

Hortaz, esker oneko hitzekin bukatu nahi nuke. Esker ona Aldezlearen bulegora
jo duten guztiei, zerbitzuan jarritako konfiantzagatik. Espero dugu eman diegun
arretan asmatu izana, baita erantzuna espero zutena izan ez denetan ere.

Esker ona arazoak tarteko hurbildu natzaien dekano, dekanorde, zuzendari,
arduradun, idazkari eta unibertsitateko bestelako kide guztiei, eskaini didaten
harreragatik eta laguntzeko izan duten prestutasunagatik.

Eta eskerrik asko unibertsitateko elkarteari, Aldezleari erakutsitako errespetu eta
begiruneagatik.




